
Band II., Nr. 390, Seite 157-158
Bischof Herold von Würzburg vereinigt die Pfarrkirche zu Stimpfach unter
ausgedrückten Bedingungen mit der von dem Abt Albert von Ellwangen

errichteten Zelle des heiligen Veit daselbst.

Ohne Ortsangabe, 1170.

(Chr.) In nomine sanctę et individuę trinitatis. Heroldvs, dei gratia Wircebur-
gensis ęcclesię minister. Nostrę dispensationis requirit providentia, ut inter
cetera rebus ęcclesię conservandis et tuendis debita provideamus diligentia,
ne in eis in posterom ęcclesia ex aliqua forte humanę infirmitatis negligentia
minus previsa sentiat incurrisse dispendia, ab eis scilicet, quorum necessitas
in sinu matris ęcclesię non indebita pii solatii adepta est compendia. Un-
de notum esse volumus universitati tam presentium quam subsequentium
Christi fidelium, qualiter venerabilis Eluacensis ęcclesię abbas Albertvs, no-
vellę plantationi suę, quam in cella sancti Viti1 divina ordinante providentia
instituit, zelo pietatis superintendens, sua interesse estimavit, ut que in pro-
vectu polleret spiritualium, se provisore in defectu non teperet temporalium.
Divinę itaque nutu clementię factum est, ut parrochia illa Stimphah, in cuius
termino fundatum est prefatum cenobium, abbati pertinens, et in episcopatu
nostro sita, defuncto sacerdote vacaret. Pro qua parrochia, in sustentatio-
nem Christi paupercularum, deo ibidem et sanctis eius devote servientium,
nostre dispensiationis suffragio destinanda, sua aput nos in capitulo nostro
peticione rationabiliter obtinuit, quod communicato priorum ęcclesię nostrę
consilio, parrochiam illam cum omni utilitate prefato cenobio contulimus ita,
quod nichil honoris aut debitę subiectionis et reverentię in ea nobis et matri
ęcclesię diminueretur, hoc modo ut prepositus eiusdem cenobii vicem par-
rochiani, populo illi in omnibus satisfacturus, expleret et nostrę ęcclesię et
nobis et archidiacono suo et decano, sicut ceteri confratres sui parrochia-
ni conprovinciales, de iure parrochię responderet. Quod si quandoque facere
detractaret, secundo aut tercio commonitus canonicę districtionis sententię
subiaceret. Si vero cenobium illud forte, quod absit, non duraret, parrochia
illa in pristinum statum remearet. Quod ergo factum est, presentis scripti
pagina confirmavimus, et ei auctoritatem inpressione sigilli nostri dedimus.
Si quis igitur id in posterum arte, vel alicuius ingenii dolo infringere vel infir-
mare presumpserit, anathema sit. Maranatha. Testes: Richolfus, maioris ęc-
clesię prepositus. Perseus decanus. Reinhardus, Novi Monasterii2 prepositus.

1Jagstzell.
2Stift Neumünster in Würzburg.

Heinricus, prepositus de Onoldesbah3. Albertus custos. Gotefridus cantor.
Heinricus vachardus. C̊vnradus cellerarius. Wecelo portenarius. C̊vnradus de
Froburg4. Laici: Albero et frater suus Albertus de Cottenhein5. Trageboto
de Crantse6. Billungus vicedominus. Heinricus et Billungus, sculteti. Iringus
pincerna. Heroldus camerarius.

Acta anno dominicę incarnationis MCLXX., indictione III., regnante glorio-
sissimo Romanorum imperatore Friderico, Boppone urbano comite existente.

—

Der Textabdruck folgt dem Original.

Das unten rechts aufgedrückte runde Wachssiegel zeigt den Bischof in vollständigem
Amtsschmuck, mit der Rechten den Krummstab, mit der Linken ein aufgeschlage-
nes Buch haltend, worauf die Worte PAX VOBIS noch zu lesen sind. Er sitzt auf
einem Stuhl, dessen Seitenlehne und Füße in Hundsköpfe und -tatzen auslaufen.
Die Umschrift des Siegels lautet: HEROLDus. DeI. GRatiA. WERZEBVRGENSIS.
EPIscopuC. [sic].

3Ansbach.
4Unermittelt, nicht Frohburg (Burg), Trimbach, Kt. Solothurn, Schweiz, W, oder Froh-
burg, L.

5Burgruine Hohenkottenheim in Kottenheim.
6Krensheim, nicht Grantschen.

Überlieferung und Publikationen

Lagerort:
StA Ludwigsburg

Signatur/Titel des Originals:
B 389 U 1328 a und b

Überlieferung und Textkritik:
doppelt

Weitere Angaben

Sprache:
Lateinisch

Ausstellungsort:
Ohne Ortsangabe

Ortsindex:
Ansbach, AN

Ellwangen (Jagst) Wohnplatz (4362)

Ellwangen (Jagst), AA

Froburg

Frohburg (Burg), Trimbach, Kt. Solothurn, Schweiz, W

Frohburg, L

Grantschen Wohnplatz (2233)

Grantschen, Weinsberg, HN

Jagstzell Wohnplatz (4597)

Jagstzell, AA

Kottenheim, Markt Nordheim, NEA

Krensheim Wohnplatz (3768)

Krensheim, Grünsfeld, TBB

Stimpfach Wohnplatz (3632)

Stimpfach, SHA

Würzburg, WÜ

